
Gaiéas, Cidade da Cultura Exposicion: Galicia, de Nés a nés

Galicia, de
NoOs anos

A exposicion Galicia, de Nés a nés
retne na Cidade da Cultura mais de 300
pezas na que aspira a ser a mostra mais
completa e ambiciosa realizada ata o
de agora sobre a Xeracion Nos e unha
das citas culturais imprescindibles do
outono de 2020, no que se conmemora
E"ntﬁggaC;:g; feaiés, andar 2 o centenario da publicacion da revista
No6s. O Museo Centro Gaias exhibira
SICSEMENGCENRVVIE IR L CEE I obras procedentes de Francia, Alemaiia e
el il Por tugal que poran o foco nas conexiéns
internacionais da revista e dos seus
Mais informacion en cidadedacultura.gal impulsores, abrindo unha via para
sublifiar a dimension de universalidade
e apertura da cultura galega. Tamén
para destacar o legado do grupo de
intelectuais galeguistas que contribuiron
decididamente, nas primeiras décadas
do século XX, ao desenvolvemento,
renovacion e internacionalizacion da
lingua e da cultura galega.

Homenaxe a Castelao,
Lugo, 19/06/1932.
Diante de Castelao,
Manuel Rodrigues Lapa,
autor dun artigo en Noés
sobre o evento

(Real Academia Galega)

que seréa a segunda gran
exposicion do Xacobeo
2021 —tras Galicia, un
relato no mundo— erixese
tamén como un proxecto
de pais co que o Goberno
galego contrible a dar a
cofiecer a rigueza dos fondos atesourados
por numerosas fundacions e entidades da
comunidade. En conxunto ceden obra para
a exposicion mais de 60 instituciéns —catro
delas internacionais, duas do resto de Espafa
e as restantes de Galicia— e prestadores
privados.

Comisariada por Afonso Vazquez-Monxardin
Ferndndez e Ana Acufia Trabazo, Galicia,

de Nés a nés nace tamén co espirito de
servir como elemento que aglutine e reforce
unha personalidade galega actual propia,
ilustrada, universalista e aberta as correntes
de pensamento mundiais, como foi a
emanada daquela iniciativa editorial nos anos
vinte e trinta; ademais dar a cofiecer polo

Exposicién: Galicia, de Nés a nés

mildo unha revista que € un dos referentes
imprescindibles da cultura galega do s. XX.

Levandonos desde o tempo dos
considerados pais do galeguismo
contemporaneo ata 0s Nosos dias, a mostra
pon o foco na vixencia dos principios
defendidos pola Xeracion Nés, como a
dimension universal da cultura galega, a
necesidade de ter unha voz propia no mundo
e 0 caracter aberto e integrador de Galicia.

Entre as sUas pezas, a mostra permite
contemplar obras que foron obxecto de
estudo da revista, como o Santiago de
Morlaix, o Cristo de Santa Eufemia de Ambia,
0 punal de Beluso, ou a estela de Florderrei
Vello.

Ademais, reline por vez primeira
documentacion dispersa por distintos
arquivos que ilustra o desenvolvemento

da revista: estatutos e titulos de socios da
Sociedade N&s, recibos, suscricions, axenda,
libro de contas, facturas ou correspondencia
entre os protagonistas, que permiten
rastrexar o devir da publicacion.

A exposicion emprega as novas tecnoloxias
Como un elemento que axuda a construir

0 relato expositivo e conectar coas novas
xeracions, a través do uso de elementos
interactivos, audiovisuais ou realidade
aumentada.

Unha das A mostra mais * " ——,
citas culturais | "completa e \ |
imprescindibles '~ ambiciosa sobre a

deste outono} ' ¢ Xeracion Nos

Segunda grari— . Proxecto central da

exposicion do == . conmemoracion do i+
Xacobeo 2021 Ano Nos

Fundadores da RAG, 1906.
Sentados, de esquerda a
dereita: José Ogea, Manuel
Murguia, Manuel Curros
Enriquez e Andrés Martinez
Salazar. De pé: Eugenio Carré
Aldao, Florencio Vaamonde
Lores, Francisco Tettamancy
Gaston e Eladio Rodriguez
Gonzélez

(Fotografia: Avrillon. Real

Un recofiecemento Academia Galega)
ao legado dos ‘pais

do galeguismo

contemporaneo’

Un relato historico-

Coa implicacion e
colaboracion de mais
de 60 institucions e
prestadores privados

Un deseiio
contemporaneo,
elementos interactivos

e unha ollada renovada
para mergullarse na




Cuevillas e Risco, San Cibran de Las,
Ourense. ca. 1922 (Familia Tovar Cuevillas)

Presentacion do
Album Nés de Daniel
Rodriguez Castelao,
elaborado entre 1916 e
1918, exposto a partir
de 1920 pero non
publicado ata 1931

>

ATURO NOGUEROL
POETA ¢ ANIVECEDOR

Amemoriaeos

sonos de Nos WA

relato histérico-artistico
da mostra artéllase
en Cinco seccions,
apoiado en mais de 300
pezas fisicas e dandolle
preeminencia ao visual
fronte ao textual. O
percorrido leva as persoas visitantes desde
0s antecedentes —Galicia e 0 mundo antes
de Nos- ata a memoria de Nos —a Galicia
de hoxe—, a través dunha viaxe na que
mergullarse nos protagonistas, a historia € os
contidos dunha revista e un grupo humano
que marcaron decisivamente a Historia de
Galicia.

Nos artellou un espazo dende o que
reivindicar a personalidade e a cultura

de Galicia, a través do estudo cientifico

e da creacion, superando o tépico e 0
descofiecemento. Foi unha ferramenta
para construir as bases da identidade do
pais e para a defensa da nosa lingua, todo
desde unha Optica universalista. Foi punto
de encontro entre as xentes da cultura
humanistica e cientifica do pais, onde
cofiecer o que se facia fora de Galicia e
proxectar o que se facia aqui.

LOSADA DIEGUEZ
O Gaiciro |

Y N

NOS, 0S
PROTAGONISTAS

A mostra aborda as ramificacions € a
polisemia de NGs (grupo, xeracion, revista,
album...), xa que os amplos grupos
interxeracionais que se moven ao redor da
revista son claves no desenvolvemento das
iniciativas culturais anteriores, coetaneas e
posteriores a N6s. Con todo, os sete nomes
de Vicente Risco, Otero Pedrayo, Castelao,
Cuevillas, Arturo Noguerol, Losada Diéguez
e Cabanillas acompéafiannos como guieiros
desde o inicio ao fin da exposicion: a Galicia
de hoxe seria imposible de imaxinar sen a sta
contribucion.

&«

llustraciéns de Xosé Conde Corbal no
Aniversario de Nés, 1975. 50 x 70 cm (Museo
Arqueoléxico Provincial de Ourense)

DECRUOU KA NOSA

CUEVILLAS RAHUN CAF.:&NI[[A\

PREHISTORIA POETA wa PATRIA

OTERO PE Di{ﬂb’(}
o Patiarca dbs tellas
GHlEGHs

RISCO Soupo \ ‘
dinawtes uago ser da GA“ZA

O derradeiro nimero de Nos,
correspondera a fins de 1935.
A dureza da guerra -varios
colaboradores son asasinados,
entre eles Anxel Casal, outros
débense exiliar, como Castelao-
leva a desaparicion definitiva
da editorial, imprenta e da
posibilidade de continuar a revista.
Os superviventes afanaranse ata
a fin das slas vidas en facer o

baixo o maxisterio de Castelao en
IAmérica e de Otero en Galicia.

Exposicién: Galicia, de Nés a nés

Os fitos

Nunha xuntanza en Pontevedra,
no mes de xufio, a que acudiron
Vicente Risco, Castelao, Ramoén
Cabanillas e Losada Diéguez
decidiuse que o nome da revista
monolinglie sobre a cultura galega
que organizaban levase o nome
do Album de Castelao: Nés; sairia
nese mesmo outono.

Na primeira etapa, entre
1920 e 1923 imprimese
en Ourense, agas os tres
ultimos nimeros que o
fan en Pontevedra. O
esgotamento do modelo de
funcionamento puramente
voluntarioso coincidira
co comezo da ditatura de
Primo de Rivera.

En xullo de 1925 a revista reaparece
na Coruia -logo trasladase a
Santiago en 1931- sempre baixo
a direccion de Vicente Risco e
Castelao, pero baixo o impulso
organizativo de Anxel Casal,
administrador da mesma, quen
organizara unha editorial e imprenta
do mesmo nome.

Tecnoloxias oy

Exposicion: Galicia, de Nés a nés

interactivas para

a era covid-

Ademais, atendendo & situacion xerada
pola pandemia da covid-19 e para minimizar
calquera risco de contaxio, todos os
elementos interactivos da exposicion
empregan tecnoloxias sen contacto
fisico. A través de sensores de presenza
€ movemento, as persoas visitantes
poden controlar as diferentes pantallas
interactivas da exposicion sen tocar
ningun dispositivo e empregando os seus
dispositivos electronicos persoais Nno caso
das recreacions en realidade aumentada.

O desefio e desenvolvemento das
experiencias interactivas € un traballo de
Xoia Software Development, startup
tecnoloxica galega especializada na creacion
de experiencias inmersivas a través de
realidade aumentada, realidade virtual e
mixta, especialmente destinadas a sectores
como o cultural, turistico, industrial ou
comercial.

Tecnoloxias
Iteractivas para
a era covid-

Exposicién: Galicia, de Nés a nés

Realidade aumentada
para reconstruir Aquis
Querquennis

A partir dun fragmento da escultura de
emperador en bronce recuperada no Aquis
Querguennis, as persoas Vvisitantes da
exposicion poden reconstruir virtualmente
este campamento romano grazas aos
seus teléfonos mobiles e & tecnoloxia de
realidade aumentada. A exposicion permite
mergullarse asi neste espazo —escavado
por primeira vez polo membro Nos,
Florentino Lopez Cuevillas— e afondar na
vida, usos e distribucidon do campamento
tal e como serfa nos séculos | e Il.

NOS e
S nos. |

Un deseiio para entrar polo ollo

Interactivo para cofiecer o desefo da portada da revista

N&s, explicando a historia, significado e simboloxia da sua
iconografia. Atendendo s imaxes dos tres modelos de portada
da revista, e a0 traballo de desefio de Alvaro Valifio e a asesoria
en desefio histérico de Pepe Barro, esta instalacion interactiva
amosa e explica todos os elementos gréaficos desefiados por
Castelao. Permite tamén as persoas usuarias experimentar
coas distintas variedades de tinta e papel da capa, que
enriquecen 0s seus densos desefios con matices de vermellos,
laranxas, violetas, verdes e azuis.

Tecnoloxias

Iteractivas para

a era covid-

Autores, materias
e conexions

Grazas 4 dixitalizacion integral

da revista N6s na Biblioteca de
Galicia, este buscador interactivo
permite mergullarse nos artigos
mais senlleiros da publicacion.

As persoas visitantes poden
descubrir os colaboradores mais
prolificos da revista; ademais de
conecer as principais materias

da publicacion, que abranguen
desde literatura a ciencias naturais
ou etnografia. A instalacion
completa asi a experiencia das
persoas visitantes, que en sala
poden contemplar pezas e
documentos que exemplifican
cada un dos nove grandes temas
tratados na revista. Por Ultimo, o
buscador revela tamén os lazos
internacionais dunha publicacion
nacida co espirito de conectar
Galicia co mundo, que contou con
colaboracions chegadas de paises
como Irlanda, Portugal, Italia ou os
Estados Unidos.

Exposicion: Galicia, de Nés a nés

Un capital dia Munich

Empregando material cartografico comparativo do mapa de Fontan
—referente para a Xeracion Nos— e mapas posteriores como os do
voo americano de 1956-57, as persoas usuarias poden comparar

a evolucion durante case dous séculos de cartografia galega nas
cidades méis emblematicas da revista Nos —Ourense, Pontevedra,
Vigo, A Corufia e Santiago—, ata o dia de hoxe.

- Lechera, 1911, Carmen

orredoyra. Oleo/tea, -
- 101x 66 cm (Coleccion
~ de arte Afundacion) s

"O Fontéan", a Carta geométrica
de Galicia, 1845 (Fundacién Otero
Pedrayo)

0

Maleta de Eduardo Pondal cos
borradores d’Os Eoas

(Real Academia Galega)

12

Puntos de
mmterese

O mapa que inspirou a Otero

En 1833, o xedgrafo Domingo Fontan rematou a Carta
Xeométrica de Galicia, considerado o primeiro mapa
fisico realizado con rigor e metodoloxia cientifica en
Espania, tras investir na slia elaboracion 17 anos da sla
vida. Percorreu todo o pais a pé e a cabalo para finalizar
esta xoia cartografica, adiantada ao seu tempo por unha
exactitude que nalguns casos non foi superada ata o
emprego da fotogrametria aérea.

O tamén xedgrafo Otero Pedrayo puido contemplar
desde a nenez esta obra, pendurada na sUa casa

de Trasalba que, nun tempo No que 0s Mapas eran
escasos e 0 acceso a eles non era doado, se convertiria
en referente para os homes e mulleres de N&s. Na
exposicion podera verse 0 mapa de Fontan exposto do
mesmo xeito que en Trasalba, acompariado do banco no
que Pedrayo sentou a carén da obra que o acompafiaria
nas suias viaxes por Galicia, tanto reais como literarias,
ata formar parte da sla novela mais persoal, Arredor de
Si, Na que aparece na escena central da narracion.

O legado de Pondal, nunha maleta

Varios centos de papeletas —~conservadas nunha maleta
legada & Real Academia Galega— nas que o poeta
Eduardo Pondal foi redactando, ao longo da sua vida, un
extensisimo poema que nunca chegaria a publicar: Os
Eoas. Pondal queria que Os Eoas fosen o gran poema
épico do Rexurdimento galego, un referente mitico
sobre 0 que construir aiidentidade colectiva de Galicia.
Pola mesma razon, uns anos mais tarde, a revista Nos
acolleria en catro nimeros a traducion de tres capitulos
do Leabhar Gabhala Erénn ou Libro das invasions de
Irlanda, un conxunto de manuscritos medievais que
narran as orixes lendarias da illa. Igual que Pondal, as
xentes de No&s procuraron referentes para afortalar

a identidade galega, 4 procura dun modelo no que
inspirarse e establecer unha xenealoxia ilustre coa que
lexitimar a emerxente conciencia nacional galega.

Saint Jacques le Majeur, s. XV.
Granito, 187 x 60 cm (Musée de
Morlaix. Ville de Morlaix)

T

Margot Sponer: Altgalizische
Urkunden. Berlin, 1935
(Universitatsbibliothek der
Humboldt-Universitét zu Berlin.
Foto: Yong-Mi Rauch)

Exposicion: Galicia, de Nés a nés

Puntos de

iterese

O Santiago peregrino
que Castelao trouxo da

..bateume o corazén, coma diante
d’unha gran obra de arte. Outo, rexo,
pensatible, vai camifiando pol-o chdn
do Museo, e xuraria que por debaixo
das suas roupas de pedra, alentan forte
os folgos do peito. Non pode darse
unha obra mais punxente e real do
pelengrin de Compostela, do pelengrin
das cunchas e bordén. (Nés, n2 79,
25/07/1930).

A primeira tese de
doutoramento sobre
lingua galega

Margot Sponer (1898-1945) foi unha
pioneira: muller de vasta formacion
filoloxica, viaxeira e poliglota, estudosa
da escrita galega medieval. O seu
percorrido vital estd marcado pola

sUa paixon filoldxica e polo seu radical
antinazismo, sendo asasinada en Berlin,
pouco antes do remate da guerra,
polas sUas actividades na resistencia
clandestina contra o réxime de Hitler.

Na Universidade de Berlin, a Friedrich-
Wilhelms Universitat, Margot Sponer
presentou o 20 de xurio de 1935

unha tese de doutoramento titulada
Altgalizische Urkunden, (Domumentos
do galego antigo). Nela transcribe
documentos galegos datados entre

13

Son as palabras de Castelao sobre o
Santiago viaxeiro do museo de Morlaix,
que cofeceu durante unha viaxe para
estudar as cruces de pedra da Bretaria
francesa. A sUa investigacion aparece
na revista profusamente ilustrada e
documentada con diversos desefnos
da man do autor, relacionados todos
eles coaiconografia xacobea e coa
peregrinacion, e cunha espléndida
ilustracion a toda péxina deste Santiago
peregrino de Morlaix.

0 ano 938 e 0 1494 na que pode ser
considerada "unha das primeiras teses
sobre a lingua galega, se non a primeira"
segundo o profesor da Universidade
de Santiago de Compostela e critico
literario Anton Figueroa (A Trabe de
QOuro, 2013). Colaboradora da revista
Nos, en 1927 a publicacion recolle un
artigo da stia man titulado "Algunhas
notas dos meus estudos sobre filoloxia
galega", no que a naquela altura futura
doutora denuncia a deturpacion do
idioma galego.

Esmalte da arqueta de Limoges
de San Martifio, ca. 1200 (Museo
Catedral Basilica de Ourense)

Exposicién: Galicia, de Nés a nés

Puntos de

interese

A folga de fame que

conmoveu a Galicia de

Xunto con Portugal por motivos de
historia proxima, por orixe céltica e
simpatia politica, sera Irlanda outro
gran foco de atencion internacional

da revista Nos. A morte en folga de
fame do alcalde de Cork, Terence Mac
Swiney, para reclamar a intervencion
internacional no conflito terd ampla
repercusion mundial e en Galicia hai
unha serie de artigos que amosan a

proximidade dos galeguistas & causa

e 0s contactos a través da embaixada
dos irlandeses en Madrid. Tanto A

Nosa Terra como Noés fan nUmeros
especiais €, no correspondente de NGs,
decembro 1921, preséntase en version
galega un orixinal enviado desde a
embaixada, asinado pola irma do alcalde
martir, Annie Mac Swiney, no que se fai
un repaso & sla vida. Asi, esta irlandesa
convértese nunha das tres mulleres con
artigos de seu en Nos. As outras seran
Francisca Herrera Garrido, que o fara en
tres ocasions, e a alema Margot Sponer.

Os esmaltes de Limoges da catedral de Ourense,

baixo a ollada dun “monument man”’

Qutra presenza foranea na revista sera a do medievalista estadounidense Marvin
Chauncey Ross, morador daquela en Madrid, pola sta participacion no Centro
de Estudos Historicos. Escribe en N6s tres artigos sobre obxectos medievais
galegos, entre os que cita os valiosos esmaltes de Limoges da Catedral Basilica
de Ourense (ca. 1200). O museo catedralicio conserva actualmente un total de
53 placas esmaltadas de cobre con figuras en relieve —tres das cales viaxan ao
Museo Gaias para esta mostra—. Unha das pezas centrais da coleccion orixinal,

O cristo en maxestade, pertence actualmente ao Museo Paul Getty en Los
Angeles. Chauncey, pola stia banda, foi na Segunda Guerra Mundial, un dos
corfiecidos como «monuments meny, que se encargaban de acompafiar as tropas
aliadas desde Normandia coidando dos bens historicos das zonas liberadas e
recuperando os bens espoliados polos nazis.

De cando a BBC emitiu
un programa en galego

Entre 1947 e 1956 a seccion espariola
da BBC acolleu uns programas

en galego, catalén, e éuscaro que
reflectian a realidade cultural de
cadansUa comunidade. Alejandro
Raimundez e Placido Castro foron os
organizadores ¢ locutores do “Galician
programme” desde Londres. En Galicia,
os colaboradores sobrevivintes de Nos
apoiaron sen reservas este programa
puramente cultural. Francisco

14

Ferndndez del Riego desde Vigo

e Leuter Gonzalez Salgado desde
Qurense, recadaron colaboracions

de Leandro Carré Alvarellos, Fermin
Bouza Brey, Florentino Lépez Cuevillas,
Aquilino Iglesia Alvarifio, Ramoén Otero
Pedrayo, Anxel Fole, Ramén Villar
Ponte, Ricardo Carballo Calero, Rafael
Dieste, e mesmo doutras persoas xa
das seguintes xeracions, como Celso
Emilio Ferreiro ou Manuel Maria.

Minerva de prato, 156 x 61x 65 cm
(Museo do Pobo Galego)

A2

Caixa de tipos (Museo do Pobo
Galego)

Exposicion: Galicia, de Nés a nés

Puntos de

interese

As 134 portadas de

Nés, reunidas por vez
primeira

Unha impresora Minerva manual

e unhas caixas de tipos crean o
marco expositivo para cotemplar,
conxuntamente por vez primeira,

134 portadas da revista Nos nas que
podemos admirar o icénico desefio de
Castelao que marcou a identidade da
sUa capa.

Desde os debuxos sinxelos, centrados
e simbdlicos dos primeiros nUmeros,
viaxamos 4 radicalmente diferente
segunda portada, na que Castelao
aplica as aprendizaxes da viaxe

15

a Europa e fai unha composicion
acugulada de elementos decorativos,
de sabor romanico e art nouveau, € de
simboloxia da terra. Desde o céliz, &
fiandeira; desde capiteis vistos en Paris
e Munich, a un gaiteiro e un pregoeiro
que toca o corno; ou unha caracocha,
simbolo da &rbore da vida. As variadas
cores das tintas e papeis danlle vida ao
conxunto, e coinciden coas cores dos
libros e folletos saidos das imprentas Lar
e No6s en cadanseu momento.

Puntos de
interese

‘Os artistinas’ do
Volter ourensan

Trala Guerra Civil, os
colaboradores e colaboradoras
de Nos mantiveron o seu traballo
pola cultura galega dende
diferentes postos e lugares.

E o caso dos ourensans que,

ao asumiren unha postura
conservadora no social e no
relixioso e seren mais cofiecidos
polo tema cultural que politico,
continuaron o seu labor de
investigacion e difusion arredor
de Galicia, facendo de enlace vivo
C0as novas xeracions.

A comezos dos 60, xorde

en Ourense, e apadrifiado

por Vicente Risco, un grupo
cofiecido como Os artistifias, asi
denominado precisamente polo
escritor. Coa taberna de Tucho
como lugar de reunion, & que o
propio Risco chamaba "O Volter",

Exposicion: Galicia, de Nés a nés

nomes como 0s pintores Xaime
Quessada e Xosé Luis de Dios ou
os escultores Acisclo Manzano

e Xosé Bucifios comezaran a
desenvolver as sUas traxectorias,
tentando unha actualizacion da
linguaxe plastica nun tempo e
nun ambiente complicado para a
modernizacion das artes.

16

A pegada de Nés na
cultura galega do S.XXI

Como imaxinaban os homes e mulleres de Noés que seria

a Galicia de hoxe? Ata que punto a conxuncion de coraxe

e talento que se dou neste momento histérico marcou o
futuro de Galicia? Cantas rdas, prazas, escolas, fundacions,
premios, centros culturais, museos ou entidades sociais

levan os seus nomes a dia de hoxe. Unha gran peza gréfica

e outra audiovisual —da man do desefiador Alvaro Valifio e da
produtora Miramemira— tentan dar resposta a estas cuestions,
enxergando a Galicia de hoxe a través da ollada de Nos.
Abrimos asi un espazo para o didlogo con todas as persoas
visitantes, pero tamén con diferentes persoeiros do mundo
cultural e cientifico que participan nesta tertulia audiovisual: a
poeta Yolanda Castafio, o cineasta Oliver Laxe, a cantautora
Faia Diaz, a fotégrafa Lua Ribeira, o desefiador Carlos Hidalgo,
a artista visual Marta Verde, a arquedloga Rebeca Blanco e o
pedagogo Alejandro Sotelino.

0

Xavier Pousa, Virxilio, Xosé
Bucifios, Xosé Luis de Dios,
Otero Pedrayo e Xaime
Quesada, Xixon, 1964
(cortesia Manuel Bucifios)

Comisariado

Ana Acufia Trabazo

| .

Ana Acuiia é profesora na Universidade
de Vigo. A maioria das suas investigaciéns
(centradas no exilio e na emigracion,

na literatura popular de transmisién

oral, no ecofeminismo, no feito literario
alofénico e nos escritores pontevedreses
ou vinculados & cidade de Pontevedra)
encoéntranse en publicaciéns periédicas e
volumes colectivos.

No ano 2011 traballou na exposicion
conmemorativa do Ano Xoan Manuel Pintos
(Concello de Pontevedra) e en 2015, xunto
con Victor F. Freixanes e Olivia Rodriguez
Gonzélez, na exposicion Pontevedra.
Laranxeiras e limoeiros (Concello de
Pontevedra)

Monxardin Fernandez

Afonso Vazquez-Monxardin Fernandez, é
catedratico no IES As Lagoas de Ourense
e académico correspondente da RAG.
Estudou Arqueoloxia e vinculouse ao
Museo de Ourense antes de dedicarse &
docencia da lingua e literatura galega.

Promoveu a formacion do Arquivo Sonoro de
Galicia (1991) no seo do Consello da Cultura
Galega; impulsou os roteiros de A Esmorga
(1997) e Carlos Casares (2016); impartiu
cursos de galego en América (1987-88-92)

e elaborou, con Marcos Valcarcel, varias
exposicions para a SXPL sobre autores das
letras galegas (Padre Sarmiento, Xoaquin
Lorenzo, Lugris Freire, Lorenzo Varela) e para
Galaxia (Galicia, célula de universalidade.
Europa e a Xeracion Nés, 2007) e en 2018,
para a Real Academia Galega, organizou

a exposicion Saco Arce, 150 anos da stia
gramatica.

Un proxecto

Exposicién: Galicia, de Nés a nés

de pais

T e e

Con Galicia,de Nos a nos, a Xunta contribde

Y.tameén a dar a coiiecer a riqueza dos fondos

p ¥ _-' ® latesourados por numerosas fundacions e |}
sentidades, espemalmente galegas En conxunto
fceden obra para a exposmon

- Arquivo Pacheco. Vigo
- Arquivo e Museo Catedral de
Qurense
- Arquivo Histérico Provincial de
Qurense
- Arquivo Histérico Universitario e
varias facultades da USC
- Asociacién Cultural Dorna da llla
de Arousa
- Biblioteca e Arquivo de Galicia
- Biblioteca Municipal Abano
Sardoeira. Amarante (Portugal)
- Biblioteca Xeral da USC
- CSIC Instituto de Estudos
Galegos Padre Sarmiento

- Capela de Santa Eufemia de
Ambia

- Coleccion de Arte Abanca
- Coleccién de Arte Afundacion
- Concello de Boboras
- Concello de Ourense

prestadores prlvados

- Concello de Vigo

- Consello da Cultura Galega

- Coral de Ruada

- Deputacion Provincial de
Ourense

- Diario de Pontevedra

- Diécese de Ourense

- El Correo Gallego

- El Progreso de Lugo

- Faro de Vigo

- Fundacion Castelao

- Fundacion Domingo Fontéan

- Fundacion Isla Couto

- Fundacion Losada Diéguez

- Fundacion Otero Pedrayo

- Fundacion Penzol-Arguivo. Vigo
- Fundacion Rosalia de Castro

- Fundacion Vicente Risco

- Humboldt-Universitat zu Berlin
- Instituto da Lingua Galega (ILG)
- La Region

- La Voz de Galicia

- Misiéon Bioldxica de Galicia

- Musée de Morlaix / Ville de
Morlaix (Francia)

- Museo Arqueoldgico Nacional
- Museo Arqueoldxico Provincial de
Qurense

- Museo de Belas Artes de A
Corufia

- Museo de Historia Natural da
uSC

- Museo de Pontevedra

- Museo do Castro de Viladonga
- Museo do Pobo Galego

- Museo Municipal de Vigo
Quifiones de Ledn

- Museo Valle Inclan

- Parlamento de Galicia

- Real Academia Galega

- Real Coro Toxos e Froles

Esta lista complétase
cos nomes dos
prestadores privados que
xenerosamente ceden
obras das suas colecciéns
e arquivo persoal para
que sexan amosadas

na mostra, asi como
todas aquelas persoas
que contriblien coa sta
colaboracién a que esta
exposicion sexa posible.

Deseno

O deserio dos elementos graficos de Galicia,
de Nos a nés corre a cargo de Alvaro Valino,
desenador grafico, infografista e ilustrador
que ten colaborado con publicacions como
National Geographic, The Washington Post,
The Guardian, Corriere della Sera ou Science.
O seu traballo foi recofiecido con mais de 30
premios Malofiej, o galardon mais prestixioso
da infografia xornalistica.

Parachga salidade
hai que pai dg\g uidade

Esporta
doteuw L wa—
BOMO..,

: i, i
A montaxe da mostra esta realizada pol
Oficina Técnica da Fundacion Cidade da i =
Cultura de Galicia. Proponse un percorrido
expositivo baseado nos trazados da
arquitectura romana do campamento militar
Aquis Querquernnis, unha estrutura que
reflicte na sta planimetria a esencia orixinal
das formas ordenadas, pragmaticas e solidas
da arquitectura romana.

O espazo expositivo recofiece os trazados do Aquis como propios para
acadar a ordenacion octogonal e as tipoloxias edificatorias do asentamento. O
trazado octogonal de ruas (Cardo-Decumanus) inicia nos accesos principais
e auxiliares da sala, acompaf ando e finalizando en todas as seccions para
permitir un percorrido libre ao visitante. O foro localizase fronte ao acceso
principal, xerando un espazo introdutorio & mostra.

Itinerancias:
Ourensee
Pontevedra

T Xr LT S ] |
Tras a stia estancia no Museo Centro Gaias, a
mostra comezara unha itinerancia no Centro

abril de 2021. Tanto o nimero de pezas como
a montaxe seran as mesmas que na Cidade da
Cultura. Esta itinerancia realizase en virtude do
acordo coa Deputacion de Ourense —entidade
coorganizadora da mostra-.

Mapa Geographico del Reyno
de Galicia, de Tomas Lopez, 1784
(Biblioteca e arquivo de Galicia)

A continuacion, entre o 6 de maio e 0 11 de
xullo de 2021, a mostra itinerara ao Museo de
Pontevedra, en virtude dunha colaboracion coa
Deputacion de Pontevedra.

Co gallo da mostra publicase un amplo
catalogo encargado a especialistas, que

dé conta das pezas expostas. Seguindo a
mesma estrutura da exposicion, o catalogo
consta dos textos dos comisarios e dividese
en 5 capitulos que se corresponden cas 5
secciéns da exposicion mais unha coda.

Ademais dos textos principais introdutorios
dos comisarios, Ana Acufia e Afonso
Vazquez-Monxardin, destacase unha
seleccion dunha vintena de pezas singulares
gue se acompafian con breves textos de
recofiecidos colaboradores que nos permiten
afondar na importancia das obras presentes
nesta exposicion:

Colaboradores/as:

Textos de seccion a cargo de:

Xusto Beramendi, Anxo Angueira, Miguel
Anxo Seixas, Olivia Rodriguez, Maria Xosé
Fernandez Cervifio, Xosé Manuel Nufiez
Seixas.

Textos breves a cargo de:

Augusto Pérez Alberti, Dolores Vilavedra,
Xosé Ramoén Pousa, Victor Freixanes,
Henrique Monteagudo, XesUs Alonso
Montero, Desirée Dominguez, Bernardo
Maiz, Aser Alvarez, Maria Jesus Lorenzo
Modia, Rosario Alvarez, M2 Victoria Carballo
Calero, Xavier Castro, Raul del Toro, Carlos
Bernardez.

O catélogo editarase como unha version
bilinglie galego/castelan e cunha separata en
inglés.

Deseiio do catalogo: Miguel Anxo
Carvalho. Blau Estudio.

MEDIDAS DE

Galicia, de N6s a nés adapta a sua
organizacion e espazo expositivo aos
protocolos de seguridade fronte a
covid-19 vixentes en cada momento. Isto
tradicese en medidas como as seguintes:

hs entradas e folleto ala en papel,
Dlo seu equivalente en formato dixital.

oloxias sen contacto fisico para 0 manexo das
ivas da mostra.

— Axuste da capacidade permitida da sala 4 normativa vixente
en cada momento, da que se informara s persoas visitantes no
momento do acceso.

— Visitas guiadas sempre con reserva previa € nimero de persoas
gue poden participar en cada quenda adaptado & normativa vixen
en cada momento.

— Informacion és persoas asistentes doutras medidas de segurida
de obrigado cumprimento, que no momento actual (outubro de
2020) inclten:

Emprego de maéscaras de proteccion

Mantemento de distancia de segurida
conviventes

Emprego de xel hidroalcdélico no acc

Debuxo, lapis/papel, 22 x 32,5 cm
: (Musiic\) de Pontevedra)

A Cidade da Cultura preséntase como un
punto de conexion de Galicia co resto do
mundo e un motor para impulsar proxectos
culturais innovadores. Construida no cumio
do Gaias, un dos montes que rodean
Santiago de Compostela, o arquitecto
norteamericano Peter Eisenman desefiou
esta “cidade” que semella xurdir da terra
para erixirse como unha icona da Galicia
contemporanea, dialogando coa Compostela
milenaria, Patrimonio da Humanidade e
destino do Camifio de Santiago.

Este espazo, destinado 4 cultura, ao
emprendemento e 4 tecnoloxia, acolle catro
institucions culturais:

Museo Centro Gaias. A sla beleza e
flexibilidade convérteno no espazo perfecto
para acoller exposicions de gran dimension,
eventos culturais e espectaculos de artes
escénicas. E o centro cultural e artistico da
Cidade da Cultura.

Biblioteca e Arquivo de Galicia.
Preservan a memoria bibliografica e
documental da comunidade e actian como
cabeceiras da rede publica de bibliotecas e
arquivos.

Centro de Emprendemento Creativo.
Acolle a Axencia Galega de Industrias
Culturais (AGADIC), que impulsa o tecido
empresarial no sector cultural, un espazo de
coworking, un viveiro de empresas e unha
area de empresas TIC.

Centro de Innovacién Cultural (CINC).
E sede da Fundacién Cidade da Cultura e da
Axencia para a Modernizacion Tecnoldxica
de Gallicia, que aglutina os servizos
tecnoldxicos da Administracion galega.

Espazos naturais. O Bosque de Galicia,

o Xardin Literario, 0 Xardin do Teatro e o
Parque do Lago son os espazos verdes cos
gue conta o Gaias. Lugares nos que gozar
da natureza, descansar, practicar deporte
e habitos de vida saudables a través da sUa
rede de sendas e admirar novas caras da
cidade de Compostela.

Referente arquitectonico do século XXI, o
Museo Centro Gaias é un dos edificios mais
singulares e con mais posibilidades de uso da
Cidade da Cultura, que aspira a converterse
No centro expositivo de referencia de Galicia.

A espectacularidade da sUa fachada, con
case 43 metros de altura, e 0s seus mais

de 16.000 metros cadrados de superficie
que inclien espazos expositivos, almacéns
e obradoiros, permiten ao Museo Centro
(Gaias despregar unha oferta de actividades
expositivas e dinamizadoras do sector
cultural que o converten nun centro activo e
en continua renovacion.

O Museo Centro Gaias conta cunha
superficie expositiva de 6.600 metros
cadrados, dividida en tres plantas superiores
e un grande espazo multifuncional na planta
inferior, na que é posible materializar retos
expositivos de diversa natureza.

Desde a sUa inauguracion en 2012, o
Museo Centro Gaias ten colaborado con
institucions culturais sobranceiras, entre
as que se atopan o Centro Galego de Arte

Exposicion: Galicia, de Nés a nés

Museo ’
Centro Gaias

Contemporanea. CGAC, Daros Latinoamérica
Collection, Fundacion Cisneros. Coleccion
Patricia Phelps, Heeresgeschichtliches
Museum, Manchester Art Gallery, Migros
Museum fur Gegenwwartskunst, Museo
Arqueologico Nacional, Museo de Arte
Contemporaneo de Castilla y Ledn. MUSAC,
Museu d'Art Contemporani de Barcelona,
Museo de la Catedral de Santiago, Musée
D’Orsay, Museum of Modern Art. MoMA,
Museo Nacional Centro de Arte Reina Sofia,
Museo Nacional del Prado, Museo Sorolla,
Museo Thyssen-Borenmisza, National
Museum Wales, Patronato de la Alhambra

y Generalife, Real Fabrica de Cristales de la
Granja. Fundaciéon Centro Nacional del Vidrio,
RijksMuseum, The Scott Polar Research
Institute, Victoria and Albert Museum e
importantes coleccions privadas.

COREN

CAMPO

GADISA

FUNDACION CIDADE DA
CULTURA DE GALICIA

Directora Xerente
Ana Isabel Vazquez Reboredo

Directora de Accién Cultural
Maria Pereira Otero

Museo Centro Gaias, andar 2
Entrada de balde

Exposicion aberta ao publico de martes a

Exposicion
2 outubro 2020 — 17 xaneiro 2021

domingo, de 10 a 20 horas, e con visitas

Mais informacién en cidadedacultura.gal

